
Shri Hari Mangala Ashtakam

శ్రీశాణ్డిల్యకృతం   శ్రీహరిమఙ్గలాష్టకమ్  

శ్రీశాణ్డిల్య   ఉవాచ ।
అథ స్తోత్రవరం  దివ్యం మఙ్గాలానాం  చ మఙ్గలమ్  ।
శ్రీనన్దనన్దనహరేః    కాలిన్ద్యా  సముదీరితమ్ ॥ ౧॥
జయ జయాజయ మఙ్గలశ్రుతిగణేన్దుముఖీవ్రజసంస్తుత     ।
జయ జయాత్మపదామ్బుజసంశ్రితనతసురేన్ద్రమతానుమహేన్దిర    ॥౨॥
జయ జయాజయ మఙ్గలమఙ్గలవికచనీలకుశేశయసున్దర    ।
విధృతకాఞ్చనకాన్తనవామ్బర వివిధభూషణభూషితభూషణ ॥ ౩॥
జయ జయాజయ మఙ్గలమఙ్గల   వికచనీలకుశేశయసున్దర  ।
తవ యదాబ్జరజోఽభసితా  జనాః జగతి మఙ్గల  జయన్తి శుచిప్రభాః  ॥ ౪॥
జయ జయాజయ మఙ్గలమఙ్గల   మునివరైః  పరిణూత్తమహోదయ ।
సకలవిశ్వకులాని కులాణుభిస్తవ కృతాని వదన్తి మనీషిణః ॥ ౫॥
జయ జయాజయ మఙ్గలమఙ్గల   జయతి మఙ్గలమఙ్గలమిదం   తవ ।
తదను మఙ్గలమేవ  విభూషణం వర సుమాల్యముఖం విధృతం విభో ॥౬॥
జయ జయాజయ మఙ్గలమఙ్గల   వ్రజజనీవ్రజమఙ్గల    నిజవ్రజమ్  ।
మురలికా ముకుటం లకుటం స్రజః  సకలమేవ విభో తవ మఙ్గలమ్  ॥ ౭॥
జయ జయాజయ మఙ్గలమఙ్గల   జగతి తే భవనం విపినం గిరిః ।
సరిదలం వచనం చరితం శ్రుతం  నిఖిలమఙ్గలమస్తి  న చాపరమ్ ॥౮॥
జయ జయాజయ మఙ్గలమఙ్గల   కురు విభో భవమఙ్గలమఙ్గలమ్   ।
తవ ముఖామ్బుజదర్శనతః పరం భవతి ఆర్య సుమఙ్గలమఙ్గలమ్   ॥౯॥
ఇతి శ్రీమఙ్గలస్తోత్రం    హరేరద్భుతకర్మణః ।
పఠేదుషసి యస్తస్య మఙ్గలం  హ్యాష్టయామికమ్  ॥ ౧౦॥
ఇతి శ్రీశాణ్డిల్యసంహితాయాం   పఞ్చమే భక్తిఖణ్డే షోడశోఽధ్యాయే

శ్రీహరిమఙ్గలాష్టకం    సమ్పూర్ణమ్  ।

1



శ్రీశాణ్డిల్యకృతం   శ్రీహరిమఙ్గలాష్టకమ్  

Proofread by Manish Gavkar

Shri Hari Mangala Ashtakam

pdf was typeset on September 24, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

